
ଜନକ  ଉଵାଚ  ॥

ମୟ୍ୟନଂତମହାଂଭୋଧୌ  ଵିଶ୍ଵପୋତ  ଇତସ୍ତତଃ  ।
ଭ୍ରମତି  ସ୍ଵାଂତଵାତେନ  ନ  ମମାସ୍ତ୍ୟସହିଷ୍ଣୁତା  ॥  7-1॥

ମୟ୍ୟନଂତମହାଂଭୋଧୌ  ଜଗଦ୍ଵୀଚିଃ  ସ୍ଵଭାଵତଃ  ।
ଉଦେତୁ  ଵାସ୍ତମାୟାତୁ  ନ  ମେ  ଵୃଦ୍ଧିର୍ନ  ଚ  କ୍ଷତିଃ  ॥  7-2॥

ମୟ୍ୟନଂତମହାଂଭୋଧୌ  ଵିଶ୍ଵଂ  ନାମ  ଵିକଲ୍ପନା  ।
ଅତିଶାଂତୋ  ନିରାକାର  ଏତଦେଵାହମାସ୍ଥିତଃ  ॥  7-3॥

ନାତ୍ମା  ଭାଵେଷୁ  ନୋ  ଭାଵସ୍ତତ୍ରାନଂତେ  ନିରଂଜନେ  ।
ଇତ୍ୟସକ୍ତୋଽସ୍ପୃହଃ  ଶାଂତ  ଏତଦେଵାହମାସ୍ଥିତଃ  ॥  7-4॥

ଅହୋ  ଚିନ୍ମାତ୍ରମେଵାହମିଂଦ୍ରଜାଲୋପମଂ  ଜଗତ୍  ।
ଇତି  ମମ  କଥଂ  କୁତ୍ର  ହେୟୋପାଦେୟକଲ୍ପନା  ॥  7-5॥

